
SKÝRSLA OG ÁRITUN STJÓRNAR OG 

FRAMKVÆMDARSTJÓRA 
 

Almennt 

Árið 2023 var níunda starfsár Álklasans.  Aðalfundur fyrir starfsár 2022 var haldinn 14. júní 

og var á þeim fundi samþykkt að hækka klasagjöld um sem nemur vísitöluhækkun, eða 6% 

og halda siðareglum óbreyttum. Á starfsári 2023 voru 33 fyrirtæki, stofnanir og álsprotar í 

Álklasanum. Á meðal klasameðlima eru verkfræðistofur, vélsmiðjur, tæknifyrirtæki, 

málmsteypur, skipafélög, verktakafyrirtæki, fjármálastofnanir, rannsókna- og 

menntastofnanir, kísilver og álver. Þá er klasinn með svokallaða álsprota aðild fyrir 

sprotafyrirtæki í greininni. Samþykktir og siðareglur Álklasans auk fyrri ársreikninga má 

nálgast á vefsíðu klasans, www.alklasinn.is. 

 

Stjórn Álklasans 

Stjórn Álklasans var skipuð eftirfarandi aðilum á starfsárinu: 

Formaður:           Guðrún Arnbjörg Sævarsdóttir, Háskólanum í Reykjavík 

Varaformaður:      Pétur Blöndal, Samál  

 

Aðrir stjórnarmenn: 

María Kristmundsdóttir (Alcoa Fjarðarál), Skúli Björn Jónsson (Efla verkfræðistofa), Brynja 

Silness (Kratus/Alur), Gunnar Sverrir Gunnarsson (Mannvit), Finnur Marinó Flosason 

(Norðurál),  Arthur Guðmundsson (Rio Tinto Alcan), Lárus Ólafsson (Samtök iðnaðarins) 

 

Framkvæmdarstjóri Álklasans er Dagur Ingi Ólafsson  

http://www.alklasinn.is/

Fjárhagsleg staða  

Fjárhagsleg staða Álklasans hefur verið nokkuð stöðug frá stofnun klasans árið 2015. 

Hefðbundin klasagjöld standa undir fastakostnaði en klasinn reiðir sig á styrki og stuðning 

frá samstarfsaðilum til þess að styðja við viðburði og sértæk verkefni.    

Rekstrarafkoma ársins var í ár jákvæð, en afkoman lækkar lítillega milli ára. Velta klasans 

jókst töluvert en það skýrist af auknum klasagjöldum, hækkandi sérfræðiþjónustu 

Tækniseturs og haustferð klasans. Veltufjármunir bundnir í viðskiptakröfum hækka töluvert 

milli ára, sem að hluta til eru vegna greiðslna sem ekki bárust tímanlega og ógreiddra 

klasagjalda. Vegna fækkunar á klasameðlimum lækka tekjur af árgjöldum klasans þrátt 

fyrir hækkun klasagjalda.  

 

 

 

Það helsta á starfsári 2023 

Verkefni klasans á árinu 2023 voru fjölbreyttari en árið áður, enda takmörkunum vegna 

heimsfaraldurs Covid-19 að fullu lokið. Fyrsti viðburður á vegum klasans var hið árlega 

Nýsköpunarmót sem haldið var þriðjudaginn 28. mars í Háskólanum í Reykjavík. Fimm 

nemendur fengu hvatningarviðurkenningar fyrir fjögur verkefni. Tvö þeirra voru frá 

Háskólanuim í Reykjavík og tvö frá Háskóla Íslands. Forsetar verkfræðideilda HR og HÍ 

settu mótið en fyrsti flytjandi erindis var Dr. Roman Düssel frá þýska álfyrirtækinu Trimet. Í 

maí bauð klasinn meðlimum sýnum uppá skoðunarferð til Norðuráls, en tæplega fjörutíu 

gestir komu saman og fengu mjög góðar móttökur á Grundartanga. Í framhaldi af ársfundi 

sem haldinn var 14. júní var lítil ráðstefna, Sumarfundur Álklasans, haldin. Þar komu 

saman ýmsir rannsakendur á sviði áls og kísils og sögðu frá rannsóknum sínum, þar af 

tveir sérfræðingar frá Kanada. Um haustið var hin árlega haustferð endurvakin, en í þetta 

skipti ferðuðust klasameðlimir austur til Reyðarfjarðar þar sem Alcoa Fjarðaál og Launafl 

voru heimsótt. Hefðbundinn jólafundur fór svo fram í Sal Tækniseturs þann 13. desember, 

þar sem á dagskrá voru örkynningar, smákökur, netagerð og heimagert kakó. 

Framundan 

Áfram heldur gróskan hjá hinum ýmsu sprotum innan klasans. Mikil þróun og framvinda er 

að eiga sér stað hjá frumkvöðlafyrirtækjum eins og DTE, Álvit, Gerosion, Arctus Aluminum 

og Alor. DTE hefur nýlega fært sig um set og „útskrifast“ af Tæknisetri með flutningum í 

eigið húsnæði á Lambhaga. Álvit sækir fram með stórum markmiðum í þróun kragasalla og 

arftaka koltjörubiks. Háskóli Íslands heldur áfram að standa í rannsóknum á Álrafhlöðum í 

samstarfi við Alor ásamt því að ljúka rannsóknarverkefni, AliceWHy, á sviði bættrar 

endurvinnslu á áli í heiminum. Arctus Aluminium, Tæknisetur og Háskólinn í Reykjavík 

halda áfram sínum rannsóknum á sviði eðalskauta fyrir Álframleiðslu, en HR er einnig með 

ýmsar kísiltengdar rannsóknir í gangi. 

 

Innviðauppbygging á sviði efnisfræði og efnisverkfræði heldur áfram á Tæknisetri, HÍ og 

HR til stuðnings við nýsköpun, þróun og rannsóknir á ýmsum sviðum. Kaup á nýrri 

rafeindasmásjá, jónaspætunartæki, bræðsluofn til melmisframleiðslu, ofni til hreinsunar 

álflúoríðs, ýmis búnaður á sviði bráðins salts, LECO frumefnagreini og fleiri tækjum er nú í 

ferli. Álverin halda áfram að mæta auknum kröfum nútímans á sviði losunar og umhverfis. 

Alur eykur við endurvinnslu sína og hjá Elkem er unnið að betrumbætingu kísiljárnsofna. 

 

 

Reykjavík  

 

Framkvæmdarstjóri: 

 

Stjórn: 

REKSTRARREIKNINGUR 

EFNAHAGSREIKNINGUR 

SJÓÐSTREYMI 

ÁRITUN ÓHÁÐS SKOÐUNARMANNS 
 

 

 

 

 

 


